
Phau Ntawv Qhia rau Tsev Neeg kom Nkag Siab txog California tej Kab Ke Xeem Ntawv Tshiab: Part I 

Kev Ntsuam Xyuas Qhov Ua Tau thiab Kev Kawm Tau Ntawv ntawm Tub Ntxhais Kawm Hauv California 

Lub caij nplooj ntoo hlav no yuav cim txog xyoo thib ob ntawm phiajxwm kev xeem ntawv tshiab ntawm xeev uas muaj npe hu tias Kev Ntsuam Xyuas Qhov Ua Tau thiab Kev Kawm Tau Ntawv ntawm Tub Ntxhais Kawm hauv California lossis CAASPP. Cov tub ntxhais kawm hauv qib kawm 3-8 thiab 11 yuav tau xeem Ntawv Lus Askiv thiab lej (mathematics) hauv online uas yog siv lub computer zoo ib yam li tsaib no. Cov kev xeem ntawv no kuj raug paub raws lub npe Kev Ntsuam Xyuas ntawm Smarter Balanced. Cov tub ntxhais kawm hauv cov qib kawm thib 5, 8, thiab 10 kuj yuav xeem ntawv uas siv ntawv thiab xaum-qhuav los daws cov lus nug uas muaj ntau txoj kev xaiv. Ob peb xyoos tom ntej no ces tej no yuav hloov mus ua kev xeem ntawv hauv online, thiab lwm cov kev xeem ntawv hauv lwm cov hom kawm xws li keeb kwm-zej tsoom rau feem science (history-social science), txuj ci, thiab technology.

Phiajxwm CAASPP raug tawm qauv los muab xov xwm rau cov xib fwb, cov tub ntxhais kawm, thiab lawv cov tsev neeg hais txog yam uas cov tub ntxhais kawm paub thiab muaj peev xwm ua thiab seb lawv raug soj lw los tsis raug soj lw txhawm rau npaj txij rau kev ua tiav hauv tsev kawm qib siab lossis kev ua haujlwm thaum lawv kawm tiav tsev kawm theem siab (high school). Cov qab nia xeem ntawv yuav pab taw qhia thiab tham txog qhov kev tsis nkag siab hauv kev txawj ntse lossis kev paub thaum ntxov yog li ntawd cov tub ntxhais kawm thiaj tau kev pab txhawb rau lawv tej kev xav tau txhawm rau npaj txij rau kev ua tiav hauv cov qib kawm uas siab dua.

Cov Hom Qauv Cai Tshiab Tseev Kom Muaj Kev Xeem Ntawv Tshiab 

California cov qauv cai tshiab (piv txwv xws li Cov Qauv Cai Tseem Ceeb ntawm Xeev lossis CCSS) yuav teeb tsa cov kev ntshaw siab dua qub hauv peb cov tub ntxhais kawm tshaj yav tag los. Cov kev ntshaw uas siab dua qub no raug maj mam ua tib zoo txhim kho los ntawm cov xib fwb qhia ntawv ntawm lub chav kawm, pawg tsev kawm qib siab, tsev kawm qib siab (colleges), tsev kawm qib siab (universities), thiab cov thawj coj hauv neeg ua haujlwm. Nws yuav qhia txog cov kev paub uas tub ntxhais kawm xav tau nyob rau niaj hnub no txhawm rau ua tiav hauv lub tsev kawm qib siab (college), kev ua haujlwm, thiab lub neej. Cov kev paub xws li txawj xav thaum ti tes ti taw, kev paub daws teeb meem, thiab kev txawj sau ntawv yog li ntawd peb cov menyuam thiaj ntxim li yuav sib txig ib ke nrog neeg ntiaj teb. Kev ntsuas txog cov kev paub no tseev kom muaj ntau hom lus nug thaum xeem ntawv uas sib txawv. 

Cov Qhab Nia Xeem Yuav Raug Tshaj Qhia Tawm Nyob Rau Lub Caij Nplooj Ntoo Hlav No
Xyoo dhau los no, cov tub ntxhais kawm hauv California uas tau koom hauv qhov uas hu tias tshav xeem ntawv, lossis “kev sim xeem ntawv” Qhov ntawd txhais hais tias cov tub ntxhais kawm tus uas tau tuaj koom tau sim hom technology tshiab uas yuav raug pib siv los sim (cov computer, laptop,tablets). Lawv kuj tseem tau sim ua cov lus nug hauv kev xeem ntawv. Qhov tseem ceeb tshaj plaws, tshav xeem ntawv tsaib no tau muab lub caij nyoog los sim ua raws li hom kab ke xeem ntawv tshiab rau cov tub ntxhais kawm thiab lawv cov xib fwb qhov tau ua dhau los tau muab kev ntseeg siab uas xav tau rau cov tub ntxhais kawm thiab cov xib fwb kom pab lawv ua tiav lub cai nplooj ntoos hlav. Vim yog tshav xeem ntawv tsaib no yog ib qho “kev sim xeem ntawv”, es cov qhab nia thiaj tsis raug muab rau ib tug tub ntxhais kawm, cov chav kawm, lossis cov tsev kawm ntawv. Qhov no yog thawj xyoo uas cov qhab nia yuav raug muab rau cov tub ntxhais kawm, lawv tsev neeg, thiab lawv cov xib fwb.  

Cov Qhab Nia Yuav Teeb Tsa Lub Hauv Paus Tshiab hais txog Kev Ua Tiav ntawm Tub Ntxhais Kawm

Cov qab nia los ntawm cov kev xeem ntawv tshiab yuav raug ntsuas sib txawv thiab yuav tsis tuaj yeem sib piv rau cov qhab nia los ntawm phiajxwm Kev Xeev Ntawv Uas Ua Raws Qauv Cai thiab Kev Tshaj Qhia (STAR). Vim yog hais tias cov kev xeem ntawv hauv ib hom kab ke ntsuas yam uas sib txawv hauv ntau txoj kev sib txawv, kev sib piv lawv cov qhab nia yuav zoo li kev sib piv cov apples rau cov oranges. Xav txog xyoo no vim tias peb tab tom tsoo lub button rov teeb tsa dua. Cov qhab nia xyoo no yuav teeb tsa ib theem pib tshiab hais txog kev ua tiav ntawm tub ntxhais kawm, qhov uas peb tuaj yeem piv tau txog kev ua tau hais txog cov xyoo yuav los. 

Cov Qhab Nia Xeem Ntawv Tshiab Tshuas Yog Ntsuas Ib Zaug Xwb 

Koj yuav tau cov ntaub ntawv qhia txog tias koj tus menyuam ua tau npaum li cas hauv lub tsev kawm los ntawm cov qib kawm hauv kev xeem ntawv thiab cov kev cob dej num ntawm chav kawm, ib yam nkaus li tau tham nrog koj tus menyuam tus xib fwb. Cov qhab nia xeem ntawv tshiab yuav muab rau koj nyob rau lwm daim ntawv qhia txog qhov koj tus menyuam kawm tau zoo npaum li cas txog yam uas ntshaw hauv nws li qib kawm thiab koj tus menyuam zoo heev npaum li cas piv rau lwm cov tub ntxhais kawm nyob hauv tib qib kawm. 

Xav txog cov qhab nia xeem vim hais tias yog ib feem ntawm “kev paub zoo” txog kev kawm uas tshawb txog koj tus menyuam – muaj ntsis zoo ib yam li thaum koj coj koj tus menyuam mus ntsib kws kho mob hais txog tshuaj ntsuam txhua cov qhab nia hauv lub xyoo, tau sib sau nrog lwm cov ntaub ntawv tag nrho uas koj muaj hais txog koj tus menyuam, yuav muab ib qho kev zoo siab rau koj txog tias qhov twg uas koj tus menyuam ua tau zoo thiab qhov twg ua nws tau txiaj ntsig zoo los ntawm kev pab qee yam ntxiv. Thiab, qhov tseem ceeb tshaj plaws tej xov xwm no yuav muab kev nkag siab tob mus rau koj tus menyuam tej kev npaj txhij rau kev kawm qib siab thiab kev ua haujlwm thaum ntxov txaus rau tham txog cheeb tsam uas tej zaum nws yuav xav tau kev pab txhawb nqa ntxiv. 

Cov Kev Xeem Online Yuav Pib Siv Rau Cov Tub Ntxhais Kawm thiab Muab Ua Kev Kawm Paub Ntiag Tug

Cov tub ntxhais kawm yuav siv technology txhua lub sij hawm yog li ntawd kev xeem online yuav yog ib qho uas yeej swm lawm rau lawv. Kuj tsis zoo li cov kev xeem uas siv ntawv thiab xaum-qhuav uas muaj cov lus nug nrog ntau hom lus teb, cov kev xeem oos-lais yuav muab ntau hom lus nug sib txawv rau cov tub ntxhais kawm uas cia rau tub ntxhais kawm los ua nrog cov lus nug hauv kev xeem ntawv hauv qhov tshiab thiab cov hau kev sib txawv. Muaj qee cov lus nug ntawm lej (math) piv txwv li koj tus menyuam tej zaum yuav raug hais kom drag thiab drop cov khoom los ntawm ib qho chaw ntawm lub screen mus rau lwm qhov lossis nras graph txhawm rau daws ib qho teeb meem. Kev xeem ntawv oos-lais yuav cia cov tub ntxhais kawm los siv cov cuab yeej sib txawv uas tej zaum lawv yuav xav siv xws li lub calculator hauv kev laij-lej (math problem), lo lus piav qhia thaum xeem nyeem ntawv, lossis highlighter uas lawv tuaj yeem siv los cim feem tseem ceeb hauv pawg kab lus ntev ntev. 

Cov kev xeem oos-lais no raug hu tias “computer-adaptive.” Qhov ntawd txhais hais tias lawv yuav kho qhov nyuaj ntawm cov lus nug ntos raws li cov lus teb uas tub ntxhais kawm muab. Cov kev xeem oos-lais yuav muab kev xeem uas sib txawv rau txhua txhua tus tub txhais kawm txawv qhov kev xeem uas siv ntawv thiab xaum-qhuav uas tub ntxais kawm feem ntau tau tib hom kev xeem nrog rau tib co lus nug. Thaum cov tub ntxhais kawm teb cov lus nug yog lawm, ces lawv yuav tau txais cov lus nug uas nyuaj ntxiv. Cov lus teb uas tsis raug yuav ua rau tau cov lus nug yooj yim dua qub. Qhov kev xav no yuav pab tuav cov tub ntxhais kawm muaj feem koom, rub lub sij hawm xeem ntawv kom luv ntxiv rau cov tub ntxhais kawm coob leej, thiab yuav muab cov qhab nia tseeb meej ntxiv tshwj xeeb mas yog hauv cov tub ntxhais kawm uas ua tau qis lossis siab.

Cov Qib Kawm thiab cov Vib-xas (Subject) hauv Kev Xeem Ntawv Caij Nplooj Ntoos Hlav 2015

Lub table hauv qab no yuav nthuav qhia rau pom txog cov vib-xas (subject) thiab theem qib kawm uas cov tub ntxhais kawm yuav raug xeem. Piv txwv li, yog  koj tus tub ntxhais kawm hauv qib kawm thib 5, lawv yuav tuaj xeem lub caij nplooj ntoos hloov hauv vib-xas Kawm Lus Askiv, lej (mathematics), thiab science. Tus tub ntxhais kawm hauv qib kawm thib 9 yuav tsis tuaj xeem thaum lub caij nplooj ntoos hloov tam li ntawm feem phiajxwm CAASPP. 

	Cheeb Tsam Vib-xas (Subject Area)
	Cov Qib Kawm Uas Tau Xeem
	Hom Xeem

	Vib-xas Kawm Lus Askiv
	Cov Qib Kawm 3-8 thiab 11
	Computer-adaptive

	Lej (Mathematics)
	Cov Qib Kawm 3-8 thiab 11
	Computer-adaptive

	Science
	Cov Qib Kawm 5, 8, thiab 10
	Siv Ntawv thiab Xaum-qhuav


Kev Npaj thiab Kev Pab Txhawb Nqa Koj Tus Menyuam*

· Sib sab laj txog cov kev xeem ntawv hom tshiab no nrog koj tus menyuam. Yuav tsum paub meej tias nws tsis ntshai lossis txhawj thaum yuav tuaj nkag xeem ntawv hom tshiab.

· Piav qhia tias cov kev xeem ntawv tshiab no raug tsim ua los pab nws kom npaj tau mus kawm tsev kawm qib siab thiab kev ua haujlwm zoo dua qub rau cov menyuam uas loj lawm.

· Piav qhia rau koj tus menyuam tias cov kev xeem ntawv hom tshiab yuav muaj qhov nyuaj dua thaum xub thawj li ob peb zaug uas lawv tuaj xeem.

· Qhia rau koj tus menyuam tias koj thiab nws tus xib fwb muaj kev ntshaw siab yog li ntawd neb ob leeg yuav los pab nws txhua txhua kauj kuam ntawm txoj kev.

· Cov qhab nia xeem uas rov xyuas dua nrog koj tus menyuam, coj koj tus menyuam tus xib fwb tuaj sib sab laj thaum tsim nyog.

· Yuav tsum paub meej tias koj tus menyuam pw tsaug zog zoo thiab noj tshais ua ntej xeem ntawv.

*Chaw Tau Los: Koom Haum Leej Niam Leej Txi Xib Fwb hauv Teb Chaws (National Parent Teacher (PTA)) “Leej Niam Leej Txi Phau Ntawv Qhia txog Kev Ntsuam Xyuas Tshiab hauv California.”

Phau Ntawv Qhia no raug txhim kho los ntawm Lub Tuam Tsev Ua Haujlwm Kev Ntsuam Xyuas thiab Phiajxwm Uas Piav Tau ntawm Tub Ntxhais Kawm nyob hauv Lub Chaw Ua Haujlwm Kev Kawm Ntawv ntawm Cheeb Nroog Sacramento rau cov tsev kawm thiab cov pawg tsev kawm tau siv hauv kev sib txuas lus nrog lawv tsev neeg hais txog kev xeem ntawv ntawm lub xeev hauv caij nplooj ntoo hlav 2015.

Xav Paub Xov Xwm Ntau Ntxiv

Koj tus menyuam tus xib fwb lossis tus thawj saib xyuas tsev kawm yog tus zoo tshaj plaws rau pib nug thaum koj muaj lus nug lwm yam hais txog kev xeem ntawv caij nplooj ntoos hlav no. 

Tuaj yeem tshawb pom cov lus nug thiab lus teb uas muaj ntxiv hais txog hom kab ke CAASPP hauv Rooj Tsav Xwm Saib Xyuas Kev Kawm hauv California ntawm http://www.cde.ca.gov/ta/tg/sa/sbcommonqa.asp.

Cov niam cov txiv kuj tseem tuaj yeem tshawb lwm cov xov xwm hauv Smarter Balanced Assessment Consortium Web page ntawm http://www.smarterbalanced.org.

Siv lub xeem

Cov kev xyaum xeem ntawv muaj nyob ntawm http://sbac.portal.airast.org/practice-test/. Cov niam cov txiv, cov xib fwb, cov tub ntxhais kawm, thiab lwm cov neeg tuaj yeem sim xeem kev xyaum xeem ntawv thiab kev xyaum xeem ntawv yuav muab xov xwm qhia txog cov lus nug ntawm hom xeem ntawv uas cov tub ntxhais kawm yuav pom hauv cov qib kawm thiab vib-xas uas sib txawv. 

Kev Teev Caij Xeem Ntawv

Cov tsev kawm feem ntau yuav xeem ntawv nyob rau thaum Lub Peb Hlis nrab txog Lub Tsib Hlis nrab. Koj yuav tau txais xov xwm ntxiv los ntawm koj lub tsev kawm uas yuav qhia txog cov hnub thiab lub sij hawm xeem.

Phau Ntawv Qhia no raug txhim kho los ntawm Lub Tuam Tsev Ua Haujlwm Kev Ntsuam Xyuas thiab Phiajxwm Uas Piav Tau ntawm Tub Ntxhais Kawm nyob hauv Lub Chaw Ua Haujlwm Kev Kawm Ntawv ntawm Cheeb Nroog Sacramento rau cov tsev kawm thiab cov pawg tsev kawm tau siv hauv kev sib txuas lus nrog lawv tsev neeg hais txog kev xeem ntawv ntawm lub xeev hauv caij nplooj ntoo hlav 2015. Rooj Tsav Xwm Saib Xyuas Kev Kawm Ntawv Ntawm California thov ua tsaug thiab muaj kev txaus siab rau Lub Tsev Ua Haujlwm Kev Kawm ntawm Cheeb Nroog Sacramento hais txog lawv tej kev tso cai rau txais lus phau ntawv qhia no.

*


